
Ribhusankathitam Jnanam Shivavakyajam

ரு’பு⁴ஸங்கதி²தம் ஜ்ஞாநம் ஶிவவாக்யஜம்

(த்வம் ப்³ரஹ்மாஸி ந ஸம்ஶய:)
(நிதா³க⁴ரு’பு⁴ஸம்வாதே³)
நிதா³க: ⁴ -
ஏவம் ஸ்தி²தே ரு’போ⁴ கோ வை ப்³ரஹ்மபா⁴வாய கல்பதே ।
தந்மே வத³ விஶேஷேண ஜ்ஞாநம் ஶங்கரவாக்யஜம் ॥ 1॥
- -

ரு’பு:⁴ -
த்வமேவ ப்³ரஹ்ம ஏவாஸி த்வமேவ பரமோ கு³ரு: ।
த்வமேவாகாஶரூபோऽஸி த்வம் ப்³ரஹ்மாஸி ந ஸம்ஶய:॥ 2॥
த்வமேவ ஸர்வபா⁴வோऽஸி த்வமேவார்த²ஸ்த்வமவ்யய: ।
த்வம் ஸர்வஹீநஸ்த்வம் ஸாக்ஷீ ஸாக்ஷிஹீநோऽஸிஸர்வதா³॥ 3॥
காலஸ்த்வம் ஸர்வஹீநஸ்த்வம் ஸாக்ஷிஹீநோऽஸிஸர்வதா³ ।
காலஹீநோऽஸி காலோऽஸிஸதா³ ப்³ரஹ்மாஸி சித்³க⁴ந: ।
ஸர்வதத்த்வஸ்வரூபோऽஸி த்வம் ப்³ரஹ்மாஸி ந ஸம்ஶய:॥ 4॥
ஸத்யோऽஸி ஸித்³தோ⁴ऽஸி ஸநாதநோऽஸி முக்தோऽஸி மோக்ஷோऽஸி
ஸதா³ऽம்ரு’தோऽஸி ।
தே³வோऽஸி ஶாந்தோऽஸி நிராமயோऽஸி ப்³ரஹ்மாஸி பூர்ணோऽஸி பராவரோऽஸி ॥
5॥
ஸமோऽஸிஸச்சாஸி ஸநாதநோऽஸிஸத்யாதி³வாக்யை: ப்ரதிபாதி³தோऽஸி ।
ஸர்வாங்க³ஹீநோऽஸிஸதா³ஸ்தி²தோऽஸிப்³ரஹ்மாஸிபூர்ணோऽஸிபராவரோऽஸி॥
6॥ (பராபரோऽஸி)

ஸர்வப்ரபஞ்சப்⁴ரமவர்ஜிதோऽஸிஸர்வேஷு பூ⁴தேஷு ஸதோ³தி³தோऽஸி ।
ஸர்வத்ர ஸங்கல்பவிவர்ஜிதோऽஸி ப்³ரஹ்மாஸி பூர்ணோऽஸி பராவரோऽஸி ॥ 7॥
ஸர்வத்ர ஸந்தோஷஸுகா²ஸநோऽஸிஸர்வத்ர வித்³வேஷவிவர்ஜிதோऽஸி ।

ஸர்வத்ர கார்யாதி³விவர்ஜிதோऽஸி ப்³ரஹ்மாஸி பூர்ணோऽஸி பராவரோऽஸி ॥ 8॥
சிதா³காரஸ்வரூபோऽஸி சிந்மாத்ரோऽஸி நிரங்குஶ: ।
ஆத்மந்யேவாவஸ்தி²தோऽஸி த்வம் ப்³ரஹ்மாஸி ந ஸம்ஶய:॥ 9॥
ஆநந்தோ³ऽஸி பரோऽஸி த்வம் ஸர்வஶூந்யோऽஸி நிர்கு³ண: ।
ஏக ஏவாத்³விதீயோऽஸி த்வம் ப்³ரஹ்மாஸி ந ஸம்ஶய:॥ 10॥
சித்³க⁴நாநந்த³ரூபோऽஸி சிதா³நந்தோ³ऽஸிஸர்வதா³ ।
பரிபூர்ணஸ்வரூபோऽஸி த்வம் ப்³ரஹ்மாஸி ந ஸம்ஶய:॥ 11॥
தத³ஸி த்வமஸி ஜ்ஞோऽஸி ஸோऽஸி ஜாநாஸி வீக்ஷ்யஸி ।
சித³ஸி ப்³ரஹ்மபூ⁴தோऽஸி த்வம் ப்³ரஹ்மாஸி ந ஸம்ஶய:॥ 12॥
அம்ரு’தோऽஸி விபு⁴ஶ்சாஸி தே³வோऽஸி த்வம் மஹாநஸி ।
சஞ்சலோஷ்ட²கலங்கோऽஸி த்வம் ப்³ரஹ்மாஸி ந ஸம்ஶய:॥ 13॥
ஸர்வோऽஸிஸர்வஹீநோऽஸி ஶாந்தோऽஸி பரமோ ஹ்யஸி ।
காரணம் த்வம் ப்ரஶாந்தோऽஸி த்வம் ப்³ரஹ்மாஸி ந ஸம்ஶய:॥ 14॥
ஸத்தாமாத்ரஸ்வரூபோऽஸிஸத்தாஸாமாந்யகோ ஹ்யஸி ।
நித்யஶுத்³த⁴ஸ்வரூபோऽஸி த்வம் ப்³ரஹ்மாஸி ந ஸம்ஶய:॥ 15॥
ஈஷண்மாத்ரவிஹீநோऽஸி அணுமாத்ரவிவர்ஜித: ।
அஸ்தித்வவர்ஜிதோऽஸி த்வம் நாஸ்தித்வாதி³விவர்ஜித:॥ 16॥
யோऽஸி ஸோऽஸி மஹாந்தோऽஸி த்வம் ப்³ரஹ்மாஸி ந ஸம்ஶய:॥ 17॥
லக்ஷ்யலக்ஷணஹீநோऽஸி சிந்மாத்ரோऽஸி நிராமய: ।
அக²ண்டை³கரஸோ நித்யம் த்வம் ப்³ரஹ்மாஸி ந ஸம்ஶய:॥ 18॥
ஸர்வாதா⁴ரஸ்வரூபோऽஸிஸர்வதேஜ:ஸ்வரூபக: ।
ஸர்வார்த²பே⁴த³ஹீநோऽஸி த்வம் ப்³ரஹ்மாஸி ந ஸம்ஶய:॥ 19॥
ப்³ரஹ்மைவ பே⁴த³ஶூந்யோऽஸி விப்லுத்யாதி³விவர்ஜித: ।
ஶிவோऽஸி பே⁴த³ஹீநோऽஸி த்வம் ப்³ரஹ்மாஸி ந ஸம்ஶய:॥ 20॥
ப்ரஜ்ஞாநவாக்யஹீநோऽஸிஸ்வஸ்வரூபம் ப்ரபஶ்யஸி ।
ஸ்வஸ்வரூபஸ்தி²தோऽஸி த்வம் த்வம் ப்³ரஹ்மாஸி ந ஸம்ஶய:॥ 21॥
ஸ்வஸ்வரூபாவஶேஷோऽஸிஸ்வஸ்வரூபோ மதோ ஹ்யஸி ।

ஸ்வாநந்த³ஸிந்து⁴மக்³நோऽஸி த்வம் ப்³ரஹ்மாஸி ந ஸம்ஶய:॥ 22॥
ஸ்வாத்மராஜ்யே (ஸ்வயமத்மதமோ) த்வமேவாஸி ஸ்வயமாத்மாநமோ ஹ்யஸி ।
ஸ்வயம் பூர்ணஸ்வரூபோऽஸி த்வம் ப்³ரஹ்மாஸி ந ஸம்ஶய:॥ 23॥
ஸ்வஸ்மிந்ஸுகே²ஸ்வயஞ்சாஸி ஸ்வஸ்மாத்கிஞ்சிந்ந பஶ்யஸி ।
ஸ்வாத்மந்யாகாஶவத்³பா⁴ஸி த்வம் ப்³ரஹ்மாஸி ந ஸம்ஶய:॥ 24॥
ஸ்வஸ்வரூபாந்ந சலஸி ஸ்வஸ்வரூபாந்ந பஶ்யஸி ।
ஸ்வஸ்வரூபாம்ரு’தோऽஸி த்வம் த்வம் ப்³ரஹ்மாஸி ந ஸம்ஶய:॥ 25॥
ஸ்வஸ்வரூபேண பா⁴ஸி த்வம் ஸ்வஸ்வரூபேண ஜ்ரு’ம்ப⁴ஸி ।
ஸ்வஸ்வரூபாத³நந்யோऽஸி த்வம் ப்³ரஹ்மாஸி ந ஸம்ஶய:॥ 26॥
ஸ்வயம் ஸ்வயம் ஸதா³ऽஸி த்வம் ஸ்வயம் ஸர்வத்ர பஶ்யஸி ।
ஸ்வஸ்மிந்ஸ்வயம் ஸ்வயம் பு⁴ங்க்ஷே த்வம் ப்³ரஹ்மாஸி ந ஸம்ஶய:॥ 27॥
॥இதி ஶிவரஹஸ்யாந்தர்க³தே ரு’பு⁴ஸங்கதி²தம் ஜ்ஞாநம் ஶிவவாக்யஜம்ஸம்பூர்ணம்
॥
-॥ஶ்ரீஶிவரஹஸ்யம் । ஶங்கராக்²ய:ஷஷ்டா²ம்ஶ: । அத்⁴யாய: 5 । 1-27॥

- .. shrIshivarahasyam . shankarAkhyaH ShaShThAMshaH . adhyAyaH 5 . 1-27..

Notes :

Shiva Rahasyam Amsa-06 consists of the 50 Adhyaya-s that comprise the Ribhu Gita.

